
	Անհրաժեշտությունը և ընթացիկ իրավիճակը և խնդիրները

	
	        Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի կարիքների համար 21.04.2017թ. կնքված N ՀՀԷԵԲՊՆՋՏՊԿ-ԲԸՀԱՇՁԲ-17/3-Ա-2 գնման պայմանագրով աշխատանքների կատարման ժամկետ է սահմանվել 21.05.2017թ.: Կնքված պայմանագրի շրջանակներում կատարվել են ՀՀ Սյունիքի մարզում Մ-2 Երևան-Գորիս-Մեղրի-Իրանի սահման միջպետական ավտոմայրուղու 379+200 կմ երկարությամբ հատվածում Արաքս գետի ափի շուրջ 40 կմ երկարությամբ հատվածի վթարային վիճակի վերացման աշխատանքների նախապատրաստական բոլոր փուլերը: Քանի որ վերոնշյալ հատվածը Արաքս գետով սահմանակից է Իրանի Իսլամական Հանրապետությանը, և մեր ափամերձ տարածքները հսկվում են ՌԴ-ի 2393 սահմանապահ զորամասի կողմից, հնարավոր չի եղել արդյունավետ համագործակցել, ուստի անհրաժեշտ է ձեռք բերել համաձայնություն կողմերի միջև նշված հատվածում աշխատանքների կատարման և ավարտման համար: Գործընթացն ապահովելու համար Կոմիտեի և կապալառու կազմակերպության միջև կնքված համաձայնագրով՝ հիմք ընդունելով պայմանագրի 8.4 կետը պայմանագրի կատարման ժամկետը երկարաձգվել է մինչև 21.06.2017թ.: Աշխատանքային կարգով Կոմիտեն դիմել է ՀՀ արտաքին գործերի նախարարությանը հարցը կարգավորելու նպատակով, սակայն հանդիպումների ընթացքում շահագրգիռ կողմերի միջև դեռևս համաձայնություն ձեռք չի բերվել:
         Հիմք ընդունելով վերոշարադրյալը և այն հանգամանքը, որ ծրագրի կատարման երկարաձգված ժամկետը ավարտվել է, անհրաժեշտություն է առաջացել այն սահմանված կարգով երկարաձգել:

         ՀՀ կառավարության որոշման նախագծով առաջարկվում է կնքված ՀՀ ԷԵԲՊՆ ջրային տնտեսության պետական կոմիտեի ՀՀԷԵԲՊՆՋՏՊԿ-ԲԸՀԱՇՁԲ-17/3-Ա-2 գնման պայմանագրով աշխատանքների կատարման ժամկետը 2017 թվականի հունիսի 21-ի փոխարեն տեղափոխել մինչև 2017 թվականի դեկտեմբերի 15-ը ներառյալ:

	Կարգավորման նպատակը և բնույթը

	
	     Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի կարիքների համար աշխատանքների կատարման նոր ժամկետի սահմանում՝ պայմանավորված ՌԴ-ի 2393 սահմանապահ զորամասի հետ համաձայնության ձեռք բերման հետ: 

	Նախագծի մշակման գործընթացում ներգրավված ինստիտուտները և անձինք

	
	     Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:

	Ակնկալվող արդյունքը

	
	        Որոշման նախագծի ընդունմամբ հնարավոր կլինի իրականացնել ՀՀ Սյունիքի մարզում Մ-2 Երևան-Գորիս-Մեղրի-Իրանի սահման միջպետական ավտոմայրուղու 379+200 կմ երկարությամբ հատվածում Արաքս գետի ափի շուրջ 40 կմ երկարությամբ հատվածի վերանորոգում:


